
takakesiyan da Pinuyumayan

ini na valray na takakesiyan da Pinuyumayan kema mu, salaw padangal
temakesi datu kapauwayan, mau na kaduwan Ira na ma’ulid kananta
piningaiyan di, adi ta Ira maruwa mikinkaduwan da kure’avalr da
mipiniangeran data kakuwayanan.

mawmau maruwa ta diya venavalray data tinakesiyan na haremanan, ta
kalrikeciyaw diya vanavalray, di ta patawalay Ira venavalray kana
pureasavak tu pauwayan pupana data pinimauwan i dekalr!

na pacilracilraw di na ‘imira’iraw 1 dekalr mu, mau nanta alruwan, ta
alruwaw kanantu sasenayan menadanadam venavalray nu kemadu!

kemani a venavati--

pa’alrup-- ka’amiyanan vulrecaci’an Ira na carevu, pakaahelr kana
uraruma’an darinuma’enan.

tadaw-- idu na mitaadaw a! Iralripit ku da hilrihilrican da
pudadalanan.

na pararawa i Tokay--parepidapidan ta da masamasalr mutelak, adi
puludus, karuwa ta kiresan da mipadangalan da rawa?

pulihu da dekalr--

salaw vulay nanta dekalr, kamau tu kinalraman na temuwan.

tu sayhuwan semenay muwarak na wadi, kamau tu cungulran na nani.
ta ra’emecan piniangeran, kamau na mitaturus ta kana temuwamuwan.
tu surimetan na vulavulayan, kamau tu ’uringecan na ma’inayan.

na semangal menadanadam, kamau na misadekuwan i dekalr diya.
nani mu, mau na ilruwalru kana mare’ecevecev tu vinavati nu

pacilracilraw semenay ta kakuwayanan.

